ՀԻՄՆԱՎՈՐՈՒՄ

1. Իրավական ակտի անհրաժեշտությունը և նպատակը
Սույն որոշման նախագծի ընդունումը պայմանավորված է «Ներուժ 4.0»  սփյուռքի  տեխնոլոգիական ստարտափերի ծրագրի (այսուհետ՝ Ծրագիր) շրջանակում մրցութային հանձնաժողովի կողմից առանձնացված 6 թիմերին ուղիղ դրամաշնորհ հատկացնելու անհրաժեշտությամբ: Ծրագիրն ունի մի շարք առանձնահատկություններ, որոնցից գլխավորը՝ մասնակիցների Սփյուռքից լինելու հանգամանքն է, ինչն էլ որոշակի խնդիրներ է ստեղծում դրամաշնորհների հատկացման կարգով Ծրագրին դիմելու համար: 
«Ներուժ» ծրագիրն ուղղված է սփյուռքի տեխնոլոգիական ստարտափների համար Հայաստանում գործունեության գրավչության բարձրացմանը, տարբեր աշխարհագրական, սոցիալական և մշակութային իրականություններում ապրող անհատների փորձի և գիտելիքների փոխանակմանը, սփյուռքահայ տեխնոլոգիական ոլորտի ձեռներեցներին հայաստանյան տեխնոլոգիական էկոհամակարգին ծանոթացնելուն, ինչպես նաև նպաստելու մասնագիտական հայրենադարձությանը և խթանելու համահայկական ներուժի ու կարողությունների ներգրավումը Հայաստանի տնտեսական զարգացման գործընթացներում, ինչով էլ պայմանավորված է ծրագրի բացառիկությունը: Ծրագրի կարևոր առանձնահատկություններից է նաև արտերկրյա ստարտափ մշակույթի և փորձի հայաստանյան տնտեսական միջավայր ներմուծելու անհրաժեշտությունը: 
2023 թվականի օգոստոսի 23-28-ը տեղի ունեցած աքսելերացիոն ծրագրի շրջանակում ՀՀ բարձր տեխնոլոգիական արդյունաբերության նախարարի  2023 թվականի օգոստոսի 25-ի թիվ 1784-Ա հրամանով հաստատված հանձնաժողովի կողմից «Գաղափարի փուլ» և «Աճի փուլ» անվանակարգերում լավագույնն են ճանաչվել 3-ական թիմեր, և, որոշում է կայացվել տրամադրել պետական աջակցություն: Քանի որ ըստ Ծրագրի վերոնշյալ թիմերը միայն ՀՀ պետական ռեգիստրում որպես իրավաբանական անձ գրանցվելուց հետո կկարողանային դիմել դրամաշնորհային մրցույթի, աքսելերացիոն ծրագրի շահառուների սփյուռքից ժամանած լինելու և ՀՀ ոլորտային օրենսդրությանն ու ընթացակարգերին անծանոթ լինելու հանգամանքով պայմանավորված, պետական գրանցման գործընթացը տևեց նախատեսվածից ավելի երկար, որի հետևանքով դրամաշնորհային մրցույթը հայտարարվեց նախատեսված ժամկետներից ավելի ուշ:
Դրամաշնորհային մրցույթի շրջանակում հայտերի ընդունման ժամկետը լրանալուց հետո պարզ դարձավ, որ հանձնաժողովի կողմից նախօրոք առանձնացված կազմակերպությունների մի մասը չի կարողացել դիմել մրցույթին՝ տեխնիկական խնդիրների պատճառով, որոնցից թերևս ամենահաճախ առաջացած խնդիրներից էր ARMEPS էլեկտրոնային համակարգի միջոցով հայտ ներկայացնելու համար ոչ բավարար հմտություններ ունենալու հանգամանքը:
Արդյունքում ստեղծվել է իրավիճակ, երբ աքսելերացիոն շաբաթվա ընթացքում իրենց լավագույնս դրսևորած, մենթորների և դասախոսների հետ առավել ակտիվ քննարկումներ անցկացրած, վերջիններիս և գնահատող հանձնաժողովի կողմից որպես լավագույն վեցնյակ առանձնացված ստարտափներին աջակցության տրամադրման գործընթացը հայտնվել է փակուղում:
Նման խնդրի առաջացումը որոշ չափով կանխատեսելի էր, բայցևայնպես, խնդրի առաջանալուց հետո նախարարության կողմից ձեռնարկվել են միջոցառումներ՝ ստեղծված իրավիճակի շտկման նպատակով, ինչը, սակայն, վերը նշված պատճառներով, նույնպես չի հաջողվել:
Առանձնացված ստարտափները, համաձայն նախարարության կողմից դրված պայմանի,  ՀՀ իրավաբանական անձանց պետական ռեգիստրի գործակալությունում գրանցել են իրավաբանական անձ, սեփական միջոցներով տանում են աշխատանքներ և մինչ օրս անձամբ (կամ լիազորված անձի միջոցով) գտնվում են ՀՀ-ում:
Հաշվի առնելով վերոնշյալը, առաջարկում ենք սույն Որոշման նախագիծը, որի հաստատման դեպքում հանձնաժողովի կողմից առանձնացված 6 թիմերը, որոնք արդեն հանդիսանում են ՀՀ-ում գրանցված իրավաբանական անձ, կստանան ուղիղ դրամաշնորհ: 
Կառավարության որոշման համար լրացուցիչ ֆինանսական միջոցների անհրաժեշտություն չի առաջանում, քանի որ Ծրագրի ֆինանսավորումը նախատեսված է «11009 Ձեռներեցության տեխնոլոգիական էկոհամակարգ» միջոցառման ծրագրի 2024 թվականի ՀՀ պետական բյուջեով:
Դրամաշնորհային մրցույթի շրջանակում հայտերի ընդունման ժամկետը լրանալուց հետո պարզ դարձավ, որ հանձնաժողովի կողմից նախօրոք առանձնացված կազմակերպությունների մի մասը չի կարողացել դիմել մրցույթին՝ տեխնիկական խնդիրների պատճառով, որոնցից թերևս ամենահաճախ առաջացած խնդիրներից էր ARMEPS էլեկտրոնային համակարգի միջոցով հայտ ներկայացնելու համար ոչ բավարար հմտություններ ունենալու հանգամանքը:
Հաշվի առնելով վերոնշյալը, սույն Որոշման նախագծով առաջարկվում է հանձնաժողովի կողմից առանձնացված 6 թիմերին, որոնք արդեն հանդիսանում են ՀՀ-ում գրանցված իրավաբանական անձ, տրամադրել ուղիղ դրամաշնորհ: 
Հիմք ընդունելով, որ ուղիղ դրամաշնորհներն նախատեսվում է տրամադրել  բացառիկության հանգամանքով պայմանավորված, նշված 6 ընկերությունները միաժամանակ բավարարում են ներքոհիշյալ պահանջներին.
1) պետք է նույն կազմով մասնակցած լինեն Բարձր տեխնոլոգիաների արդյունաբերության նախարարության կողմից 2023 թվականի օգոստոսի 23-28-ը Դիլիջանում անցկացված «Ներուժ 4.0» աքսելերացիոն ծրագրին:
2) պարտավորվում են հայրենադարձվել և բիզնես գործունեություն ծավալել Հայաստանում
3) ընտրված ստարտափները առանձնանում են նորարարական և տեխնոլոգիական լուծումներով՝ առաջարկելով արտադրանքի և (կամ) ծառայության գաղափար, որը միտված է բարձր տեխնոլոգիաների ոլորտում նոր արժեքի ստեղծմանը և տեխնոլոգիաների կիրառությամբ արդի խնդիրների և մարտահրավերների լուծմանը
4) վերջին 24 ամիսների ընթացքում չեն ստացել դրամաշնորհ ՀՀ բարձր տեխնոլոգիական արդյունաբերության նախարարության կողմից
5) երբևէ ներգրավված չեն եղել ՀՀ բարձր տեխնոլոգիական արդյունաբերության նախարարության դրամաշնորհային ծրագրերի պլանավորման և իրականացման աշխատանքներում։
[bookmark: _GoBack]Ստորև ներկայացվում է նաև առանձնացված թիմերի և վերջիններիս կողմից գրանված իրավաբանական անձանց անվանումները, նախատեսվող աջակցության չափը և պրոդուկտի մանրամասները՝ բացառիկության նախանշմամբ::
1. «Գաղափարի փուլ»
	N
	Թիմի անվանում
	Իրավաբանական անձի անվանում
	Նախատեսվող աջակցության չափ (ՀՀ դրամ)
	Պրոդուկտի նկարագրություն

	1
	«Propulsion Lab»
	«Դրոն օդանավ հրթիռ» ՍՊԸ
	15,000,000
	«Propulsion Lab»-ը փորձարկումներ է իրականացնում  անօդաչու սարքերի ռոբոտաշինության, աերոտիեզերական ճարտարագիտության, Brushless DC և IPMSynRM շարժիչների հսկողության ուղղություններով:

	2
	«Dynamica»
	«Դայնամիկա» ՍՊԸ
	10,000,000
	«Dynamica»-ն առաջարկում է խոհանոցային թափոնների կառավարման նորարար արտադրանք՝ խոհանոցի խելացի աղբարկղ, որը սկզբունքայնորեն տարբերվում է աղբի հեռացման ավանդական մեթոդներից:
Սննդամթերքի մնացորդները պարարտացնելուն և դրանք սննդարար նյութերով հարուստ պարարտանյութի վերածելուն ուղղված  առաջադեմ լուծումը ոչ միայն նվազեցնում է աղբավայրերի թափոնները, այլև նպաստում այգեգործության կայուն գործելակերպին:

	3
	«Maestrolls» 
	«Բրեյն Սփարք»  ՍՊԸ
	5,000,000
	«Maestrolls»-ը երաժշտության ուսուցման խաղային հավելված է, որը համատեղում է ինտերակտիվ խաղային ուսուցումն ու անհատականացված մոտեցումը՝ երաժշտությունը երեխաների համար գրավիչ և հաճելի դարձնելու համար: Maestrolls-ն առանձնանում է վաղ տարիքի սկսնակների հետ անհատական մոտեցմամբ՝ երաժշտական խաղերը դարձնելով զվարճալի և արդյունավետ։



2. «Աճի փուլ»
	N
	Թիմի անվանում
	Իրավաբանական անձի անվանում
	Նախատեսվող աջակցության չափ (ՀՀ դրամ)
	Պրոդուկտի նկարագրություն

	1
	«Waveye»
	«Վեյվայ» ՍՊԸ
	30,000,000
	«Waveye»-ը կենտրոնացած է ինքնավար հարթակների համար ռադարների պատկերման վրա: Տեխնոլոգիան միավորում է ազդանշանի մշակման առաջադեմ ալգորիթմները և արհեստական բանականությունը՝ բարձր որակական թույլտվությամբ, ծախսարդյունավետ ռադարային պատկերների համար: Ստարտափը մասնագիտացած է 4D ռադարների վրա ՝ լիովին ավտոմատացված ինքնակառավարվող մեքենաների համար: Ստարտափը թիրախավորում է նաև գյուղատնտեսության, ռոբոտաշինության և ծանր տեխնիկայի ռադարային պատկերների կիրառությունները:

	2
	«Parsl.ai»              
	«Իմիջ սենս» ՍՊԸ
	20,000,000
	«Parsl.ai»-ը մշակում է պատկերներից մառախուղի և 
ամպերի հեռացման, դրանց որակի բարելավման, ինչպես նաև պատկերներում գույնի կոնտրաստի և լուսավորության վերականգնման 
լուծումներ, որոնք հնարավորություն են տալիս այդ տվյալներն օգտագործել 
այնպիսի ոլորտներում, ինչպիսիք են գյուղատնտեսությունը,
պաշտպանությունը և անվտանգության համակարգերով հսկողությունը,
քաղաքային և շրջակա միջավայրի մոնիտորինգը։ Ստարտափը նպատակ ունի դառնալ պատկերների նախնական մշակման փուլում  պատկերների խորը վերամշակում կիրառող առաջամարտիկ 
ընկերություններից մեկը

	3
	«Oqni»
	«Օգնի սոցիալական
կրթական» ՀԿ
	10,000,000
	«Oqni»-ն ստեղծում է 3D տպագրված 100% հարմարեցված պրոթեզային ծածկոցներ, որոնք անդամահատվածներին վստահություն են հաղորդում և օգնում պայքարել հաշմանդամության շուրջ սոցիալական խարանի դեմ: Յուրաքանչյուր ծածկույթ ստեղծվել է կրողին հարմարեցնելու համար՝ ելնելով նրանց չափից, բարձրությունից և դիզայնի նախապատվությունից: Մեր արտադրանքը հեշտ է ստեղծել, թեթև և ծախսարդյունավետ: Դրանք կարող են հեշտությամբ վերարտադրվել ամբողջ աշխարհում՝ այդպիսով մեզ հնարավորություն տալով զարգանալ միջազգային շուկայում։



2.Իրավական ակտի ընդունման արդյունքում ակնկալվող արդյունքը.	
Նախագծի ընդունման արդյունքում կապահովվի «Ներուժ 4.0»  սփյուռքի  տեխնոլոգիական ստարտափերի ծրագրի ֆինանսավորումը և ընթացակարգի համաձայն դրամաշնորհների տրամադրումը: 

3. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագծի ընդունումը բխում է Հայաստանի վերափոխման ռազմավարություն 2050-ից, ինչպես նաև ՀՀ կառավարության  2021 թվականի օգոստոսի 18-ի N 1363-Ա որոշմամբ հաստատված ՀՀ կառավարության 2021-2026թթ ծրագրի, «2.3 Բարձր տեխնոլոգիաներ» մասի դրույթներից:

4. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ բարձր տեխնոլոգիական արդյունաբերության նախարարության կողմից:

5. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները
 Նախագծի ընդունմամբ 2024 թվականի Հայաստանի Հանրապետության պետական բյուջեի ծախսերում փոփոխություններ չեն նախատեսվում: 




